
						Oddi ar Wicidestun

					

					


					
					
					Prawfddarllenwyd y dudalen hon


Ar gefn y plwyf maen' hwy a'u plant, a'u holiant o hyd,

Mae'n rhaid i'r gweilch bon'ddigedd,

Gael bara dan eu dannedd o rinwedd yr ŷd,

Trwy'r hwsmon a'i drafel mae'u gafel nhwy i gyd.



"Efe yw tad-bedydd pob gwledydd yn glir,

A phen pob celfyddyd rhai diwyd ar dir,

Rhaid i bob crefftwr gweithiwr gwan,

Ymofyn yr hwsmon iddo'n rhan,

Ni all neb fyw mewn tref neu lan, heb lunieth mewn pryd,

Digonedd o haidd a gwenith,

Sy'n porthi pob athrylith â bendith mewn pryd,

Trwy'r hwsmon a'i drafel mae'u gafel nhwy i gyd."



Rhys. Wele, moliant i hwch Bryn Mulan,

Oni thawodd y gŵr a geran,

Pwy fuase'n disgwyl ei fod o,

Mor hynod am ei frolio'i hunan?



Arth. Wel, brolied pawb ei ore,

Mi ddywedes i'r gwir bob geirie.



Rhys. Os oes i bawb ganmol ei waith ei hun,

Rhaid i minne'n ddiddychryn ddechre,—







(Alaw—"SPAIN WENDDYDD.")






"Wel, teimled a barned pob un,

'Rwy'n chwennych gwneyd heddwch cytun,

Pa fodd y gall hwsmon gael lles,

Er cymaint ei rinwedd a'i wres,

